
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᓈᓚᖕᓂᖓ ᕿᒥᕐᕈᓇᒋᐊᕐᓂᕐᒧᑦ ᐋᖅᑭᑦᑕᐅᓯᒪᑲᐃᓐᓇᖅᑐᓂᒃ ᓴᓪᓖᑦ ᕿᑭᖅᑖᓗᐊᑕ 

ᑐᑦᑐᖏᓐᓄᑦ, ᐃᖃᓗᐃᑦ, ᓄᓇᕗᑦ, ᑏᓰᒻᕙ 10-11, 2013 
 

 

 

 

 

 
 

ᐅᖃᐅᓯᐅᓯᒪᔪᑦ ᕿᒥᕐᕈᓇᒐᑦᓴᓄᑦ, ᑐᒃᓯᕋᐅᓯᐊᖑᓯᒪᔪᑦ ᑲᑎᓪᓗᖏᑦ 
ᐆᒪᔪᖅᑕᐅᔪᓐᓇᖅᑐᓄᑦ ᐊᒻᒪᓗ ᑰᑕᖃᓐᖏᑦᑐᓄᑦ ᑭᒡᓕᖃᖅᑎᑕᐅᔪᓄᑦ, ᐊᒻᒪᓗ 

ᐃᓅᔾᔪᑎᒋᔭᐅᔭᕆᐊᓖᑦ ᐆᒪᔪᐃᑦ 
 

 

 

 

 

 

 

 

 

ᓄᓇᕗᑦ ᑐᓐᖓᕕᒃ ᑐᒥᖓ 
ᓅᕙᐃᒻᕙ 18, 2013 

ᐃᓗᓕᖏᑦ 

 
1. ᑐᓐᖓᕕᒃᑯᑦ ᑲᒪᒋᔭᖏᑦ  
2. ᐃᓱᒪᒃᓴᕐᓯᐅᕈᑕᐅᒋᐊᓖᑦ ᓈᓚᖕᓂᖕᒥ  
3. ᑲᒪᒋᔭᐅᖃᑦᑕᕐᓯᒪᔪᑦ  
4.   ᑐᓐᖓᕕᒃᑯᑦ ᐅᖃᐅᓯᕆᓯᒪᔭᖏᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᕿᒥᕐᕈᓇᒋᐊᓕᖏᓐᓄᑦ 

ᐃᓚᒃᑯᑦ 5.3.4 ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᑎᒍᑦ 
5. ᑐᓐᖓᕕᒃᑯᑦ ᐅᖃᐅᓯᕆᓯᒪᔭᖏᑦ ᐃᓱᒪᒃᓴᕐᓯᐅᕈᑕᐅᒋᐊᓖᑦ ᓈᓚᖕᓂᕐᒥ 
 

1) ᑲᑎᓪᓗᒋᑦ ᐆᒪᔪᖅᑕᐅᔪᓐᓴᖅᑐᑦ 
2) ᑰᑕᖃᓐᖏᑦᑐᑦ ᑭᒡᓕᖃᖅᑎᑕᐅᔪᑦ-ᓄᕐᕋᓕᖕᓂᒃ ᑐᒃᑐᖃᑦᑕᕆᐊᖃᓐᖏᓐᓂᖅ ᐊᒻᒪᓗ ᐸᖕᓂᕐᓂᒃ 
3) ᐃᓅᔾᔪᑎᒋᔭᐅᔭᕆᐊᓖᑦ ᐆᒪᔪᑦ  

a. ᑭᒡᓕᖃᖅᑎᑕᐅᔪᑦ ᐆᒪᔪᖅᑕᐅᔪᓂᒃ ᖃᐅᔨᓴᕐᓂᕐᒥ 
b. ᓈᓴᖅᑕᐅᓂᖏᑦ ᑕᕝᕙᓐᖔᕐᓯᒪᔪᓂᒃ ᐃᓚᒋᐊᕈᑕᐅᓯᒪᔪᑦ ᓄᓇᕗᑦ ᒐᕙᒪᖓᑕ 

“ᑮᓇᐅᔭᓕᐅᕈᑎᒃᓴᓄᑦ” ᐆᒪᔪᖅᑕᐅᖃᑦᑕᕐᓯᒪᔪᓂᒃ ᓈᓴᐃᓂᕐᒦᖔᕐᓯᒪᔪᖅ NWHS 
ᐆᒪᔪᖅᑕᐅᓯᒪᔪᑦ 

c. ᐋᖅᑭᒋᐊᕐᓯᑲᓐᓂᕐᓂᖏᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐊᑐᐃᓐᓇᐅᒪᔪᓂᒃ 
ᓈᖕᒪᓂᕐᐸᓂᒃ ᖃᐅᔨᔾᔪᑕᐅᓯᒪᔪᓂᒃ 

 

ᐅᐃᒍ  - ᐃᓅᔾᔪᑎᒋᔭᐅᔭᕆᐊᓕᓐᓂᒃ ᐆᒪᔪᓂᒃ ᓈᓴᐃᓃᑦ ᓴᓪᓖᑦ ᕿᑭᖅᑖᓗᐊᓂ ᑐᑦᑐᖏᓐᓂᒃ 
ᒪᓕᓪᓗᒋᑦ ᐊᕕᑦᑐᕐᓯᒪᓂᖓ 5.6.23 ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓂ 

1. ᑐᓐᖓᕕᒃᑯᑦ ᑲᒪᒋᔭᖏᑦ   

 

ᑐᓐᖓᕕᒃᑯᑦ ᑭᒡᒐᖅᑐᐃᔪᑦ ᐃᓄᖕᓂᒃ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᑎᒍᑦ (NLCA, ᐅᕝᕙᓘᓐᓃᑦ 
ᐊᖏᕈᑏᑦ), ᑲᓇᑕ ᐊᑎᓕᐅᖃᑕᐅᒍᑎᒋᓚᐅᖅᑕᖏᓐᓂᒃ ᐃᓄᖕᓄᑦ 1993-ᒥ. ᐅᖃᐅᓯᐅᔪᓂ ᑕᕝᕙᓂ, 
ᐊᒻᒪᓗ ᓈᓚᖕᓂᐅᓂᐊᖅᑐᒥᒃ, ᑐᓐᖓᕕᒃᑯᑦ ᑭᒡᒐᖅᑐᐃᓗᑎᒃ ᐃᓄᖕᓂᒃ ᑎᓕᐅᕆᓂᐊᖅᑐᑦ 
ᐊᑐᓕᖅᑎᑕᐅᕙᓪᓕᐊᒋᐊᖃᕐᓂᖏᓐᓂᒃ ᐊᖏᕈᑏᑦ ᓴᓪᓖᑦ ᕿᑭᖅᑖᓗᐊᓂ ᑐᑦᑐᑦ ᐊᐅᓚᑕᐅᓂᖏᓐᓄᑦ 
ᐋᖅᑭᑦᑕᐅᒋᐊᓕᖕᓂᒃ ᐃᓱᒪᒃᓴᕐᓯᐅᕈᑕᐅᔪᓂᒃ. ᑐᓐᖓᕕᒃᑯᑦ ᐃᑲᔪᕐᓯᓯᒪᓂᐊᕐᒥᔪᑦ ᐊᒻᒪᓗ ᐃᑲᔪᕐᓗᑎᒃ 
ᐊᐃᕖᑦ ᐊᖑᓇᓱᑦᑐᓕᕆᔨᒃᑯᓐᓂᒃ ᐊᒻᒪᓗ ᑭᕙᓪᓕᖅ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᒃ.  

ᐊᖏᕈᑏᑦ ᐃᓕᓴᕐᓯᐅᒪᔪᑦ ᐃᓄᐃᑦ ᐊᖑᓇᓱᓐᓂᕐᒧᑦ ᐱᔪᓐᓇᐅᑎᖏᓐᓂᒃ ᐊᒻᒪᓗ ᐃᓄᐃᑦ 
ᐱᔪᓐᓇᐅᑎᖏᓐᓂᒃ ᑲᒪᖃᑕᐅᖃᑦᑕᕆᐊᖃᕐᓂᕐᒧᑦ ᐆᒪᔪᓕᕆᓂᕐᒧᑦ ᐊᐅᓚᑦᓯᒍᑎᒃᓴᓂᒃ 
ᐋᖅᑭᑦᓯᓇᓱᐊᖅᑐᖃᖅᑎᓪᓗᒍ. ᐊᔭᐅᖅᑐᐃᓂᖅ ᐃᓄᐃᑦ ᐊᖑᓇᓱᓐᓂᕐᒧᑦ ᐱᔪᓐᓇᐅᑎᖏᓐᓂᒃ, 
ᑐᓐᖓᕕᒃᑯᑦ ᐃᑲᔪᕐᓱᐃᔪᑦ ᓄᖑᐊᑎᑦᓯᑦᑕᐃᓕᒪᓂᕐᒧᑦ ᓂᕐᔪᑎᓂᒃ. ᐃᓄᐃᑦ ᐆᒪᔪᓂᒃ ᑲᒪᒍᓯᖏᑦ 
ᑕᕝᕗᓐᖓᖓᐃᓐᓇᖃᑦᑕᕐᓯᒪᔪᑦ ᑐᑭᓯᐅᒪᓂᕐᒥᒃ ᓄᖑᐊᑎᑦᓯᑦᑕᐃᓕᓂᕐᒥᒃ ᐊᖑᓇᓱᓐᓂᒃᑯᑦ 
ᐱᔭᒃᓴᖃᐃᓐᓇᖃᑦᑕᕈᓐᓇᖁᓪᓗᒋᑦ. 
 
2. ᐃᓱᒪᒃᓴᕐᓯᐅᕈᑕᐅᒋᐊᓖᑦ ᓈᓚᖕᓂᖕᒥ 
 
ᑲᑎᒪᔩᑦ ᐆᑦᑐᕝᕙ 10, 2013-ᒥ ᖃᐅᔨᒃᑲᐃᔾᔪᑎᖏᑦ ᓇᓗᓇᐃᕐᓯᓯᒪᓚᐅᖅᑐᑦ ᐅᑯᓄᓐᖓᖓᔪᓂᒃ 
ᐃᓱᒪᒃᓴᕐᓯᐅᕈᑕᐅᒋᐊᓕᖕᓂᒃ ᓈᓚᖕᓂᕐᒥ: 

1) ᑲᑎᓪᓗᒋᑦ ᐆᒪᔪᖅᑕᐅᔪᓐᓇᖅᑐᑦ ᓴᓪᓖᑦ ᕿᑭᖅᑖᓗᐊᑕ ᑐᑦᑐᖏᓐᓂᒃ; 
2) ᒫᓐᓇ ᑰᑕᖃᓐᖏᑦᑐᑦ ᑭᒡᓕᖃᖅᑎᑕᐅᔪᑦ; ᐊᒻᒪᓗ 
3) ᐃᓅᔾᔪᑎᒋᔭᐅᔭᕆᐊᓖᑦ ᐆᒪᔪᑦ ᑖᒃᑯᓇᓐᖓᑦ ᑐᑦᑐᓂᒃ ᒪᓕᓪᓗᒋᑦ ᐊᕕᑦᑐᕐᓯᒪᓂᖓ 

5.6.19 ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓂ. 

 

3. ᑲᒪᒋᔭᐅᖃᑦᑕᕐᓯᒪᔪᑦ  

ᐊᖏᕈᑎᓂ, ᐃᒪᐃᒐᔪᑦᑐᖅ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐋᖅᑮᓗᑎᒃ ᑲᑎᓪᓗᒋᑦ 
ᐆᒪᔪᖅᑕᐅᔪᓐᓇᖅᑐᓂᒃ ᐅᕝᕙᓗᓐᓃᑦ ᑰᑕᖃᓐᖏᑦᑐᓂᒃ ᑭᒡᓕᖃᖅᑎᑕᐅᔪᓂᒃ ᐆᒪᔪᕐᓂᐊᓂᕐᒧᑦ 
ᓄᓇᕗᒻᒥ, ᖃᓄᐃᓕᓂᖓᒍᑦ ᒥᓂᔅᑕ ᑲᒪᒋᔭᖃᖅᑐᖅ ᐊᖏᕈᑎᖃᕐᓂᕐᒥᒃ, ᕿᐱᓗᖕᓂᕐᒥᒃ ᐅᕝᕙᓘᓐᓃᑦ 
ᐊᔾᔨᒌᓐᖏᑦᑐᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐋᖅᑭᑦᑕᖓᓂᒃ (ss. 5.6.16; 5.6.48; 5.3.13, 
ᐊᖏᕈᑏᑦ).   

ᒫᓐᓇ ᑲᑎᓪᓗᒋᑦ ᐆᒪᔪᖅᑕᐅᔪᓐᓇᖅᑐᑦ ᐊᒻᒪᓗ ᑰᑕᖃᓐᖏᑦᑐᑦ ᑭᒡᓕᖃᖅᑎᑕᐅᔪᑦ ᑖᒃᑯᓄᖓ ᑐᑦᑐᓄᑦ 
ᐋᖅᑭᑦᑕᐅᒋᐊᓐᖓᓚᐅᖅᑐᖅ ᓄᓇᕗᑦ ᒐᕙᒪᖓᓂᒃ ᔪᓚᐃ 1, 2012 ᐊᖏᕈᑎᓂ ᐊᖏᕈᑕᐅᓯᒪᓂᖓᒍᑦ 
ᐊᐅᓚᓂᕆᔭᕆᐊᓕᖓᒍᑦ “ᐋᖅᑭᑦᓯᒪᒍᑕᐅᓚᐅᐱᓪᓚᓂᐊᖅᑐᒥᒃ ᓈᖕᒪᒋᐊᖅᑐᒥᒃ” ᐋᖅᑭᑦᓗᑎᒃ ᐊᒻᒪᓗ 
ᐊᑐᓕᖅᑎᑦᓯᓗᑎᒃ ᑲᑎᒪᔩᑦ ᐋᖅᑮᓚᐅᓐᖏᓐᓂᖏᓐᓂ. 

(ᓴᓪᓖᑦ ᕿᑭᖅᑖᓗᐊᓂ ᑐᑦᑐᖏᓐᓄᑦ ᑲᑎᓪᓗᒋᑦ ᐆᒪᔪᖅᑕᐅᔪᓐᓇᖅᑐᓄᑦ 
ᐋᖅᑭᑦᓯᒪᔾᔪᑕᐅᓚᐅᐱᓪᓚᓂᐊᖅᑐᖅ (ᔪᓚᐃ 1, 2012-ᒥᒃ ᔫᓂ 30, 2013-ᒧᑦ) (SI – 001-

2012) (“2012 ᐋᖅᑭᑦᓯᒪᔾᔪᑕᐅᓚᐅᐱᓪᓚᓂᐊᖅᑐᖅ”), ᑐᑭᓯᑎᑦᓯᒋᐊᕈᑖᓂᑦᑐᖅ, ᑕᕝᕙᓂ 
s.150 ᐆᒪᔪᓕᕆᓂᕐᒧᑦ ᐱᖁᔭᑦ, ᓇᓗᓇᐃᖅᑕᐅᑲᓐᓂᕐᓯᒪᓪᓗᓂ ᐊᖏᕈᑎᓂ s. 5.3.24; 
ᐋᖅᑭᒋᐊᕈᑏᑦ R-012-2013 (“2013 ᐋᖅᑭᑦᓯᒪᔾᔪᑕᐅᓚᐅᐱᓪᓚᓂᐊᖅᑐᖅ”)).    

ᒐᕙᒪᑦ ᐋᖅᑭᒋᐊᕆᖁᔨᒍᓐᓇᖅᑐᖅ ᑲᒪᒋᔭᐅᔾᔪᓯᖓᓂᒃ “[ᑐ]ᐊᕕᖅᑐᖃᖅᑎᓪᓗᒍ ᐊᒻᒪᓗ 
ᐊᑐᖅᑕᐅᒐᔪᐃᑦᑐᒃᑯᑦ ᑲᒪᒋᔭᐅᒋᐊᖃᕐᐸᑦ ᐋᖅᑭᒋᐊᖅᑕᐅᓗᓂ ᐆᒪᔪᕐᓂᐊᕐᓂᖅ” (s. 5.3.24, 
ᐊᖏᕈᑏᑦ). ᒐᕙᒪᒃᑯᑦ ᑕᕝᕘᓈᕋᓱᐊᕐᐸᑕ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᕿᒥᕐᕈᔭᕆᐊᓖᑦ 
ᐊᑕᖏᖅᑐᓂᒃ ᐋᖅᑭᑦᓯᒪᒍᑕᐅᓚᐅᐱᓪᓚᑦᑐᒥᒃ “ᕿᓚᒥᐅᓂᕐᐹᒃᑯᑦ ᑭᖑᓂᐊᒍᑦ” (ᐊᖏᕈᑏᑦ s. 5.3.24; 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑎᑎᖅᑲᖓ ᓄᓇᕗᑦ ᒐᕙᒪᖓᓂ ᐊᕙᑎᓕᕆᓂᕐᒧᑦ ᒥᓂᔅᑕᒧᑦ, ᒪᐃ 15, 
2013, ᑕᑯᔭᒃᓴᐅᒻᒥᔪᖅ s. 158, ᐆᒪᔪᓕᕆᓂᕐᒧᑦ ᐱᖁᔭᖅ).   

ᒫᓐᓇ ᑲᑎᓪᓗᒋᑦ ᑐᑦᑐᑕᐅᔪᓐᓇᖅᑐᑦ 1,000, ᐊᒻᒪᓗ ᒫᓐᓇ ᑭᒡᓕᖃᖅᑎᑕᐅᔪᑦ ᑰᑕᖃᓐᖏᑦᑐᑦ 
ᑐᑦᑐᑕᐅᒋᐊᖃᓐᖏᑦᑐᑦ ᓄᕐᕋᓖᑦ ᐊᒻᒪᓗ ᐸᖕᓃᑦ (2012 ᐊᒻᒪᓗ 2013 ᐋᖅᑭᑦᓯᒪᓚᐅᐱᓪᓚᒍᑏᑦ). 
“ᐃᓱᒪᒋᔭᐅᔪᖅ ᓴᓪᓕᕐᓂ ᐃᓄᐃᑦ ᐃᓘᓐᓇᖏᓐᓂᒃ ᑲᑎᓪᓗᒋᑦ ᐆᒪᔪᖅᑕᐅᔪᓐᓇᖅᑐᓂᒃ 
ᐱᔭᕆᐊᖃᕋᓱᒋᔭᐅᓪᓗᑎᒃ” ᐊᒻᒪᓗ “ᐃᓘᓐᓇᖏᓐᓂᒃ ᑲᑎᓪᓗᒋᑦ ᐆᒪᔪᖅᑕᐅᔪ8ᓴᖅᑐᓂᒃ… 
ᑐᓂᔭᐅᓯᒪᔪᑦ ᓴᓪᓖᑦ ᓄᓇᖓ” (s. 2(3) ᐊᒻᒪᓗ (4), 2012 ᐋᖅᑭᑦᑕᐅᓯᒪᓚᐅᐱᓪᓚᑦᑐᖅ).   

ᑎᑎᕋᖅᑕᐅᓯᒪᔪᒥᒃ ᑲᑎᒪᔩᑦ ᐃᑭᐊᖅᑭᕕᖓᓂᒃ, ᐅᔾᔨᕐᓇᓗᐊᕐᓂᖏᑦ ᑲᒪᒋᔭᐅᕙᓪᓕᐊᓯᒪᓂᖏᑦ 
ᐃᒪᐃᓕᖓᔪᑦ: 

ᒫᑦᓯ 12, 2012: ᐊᐃᕖᑦ ᐊᖑᓇᓱᑦᑐᓕᕆᔨᒃᑯᑦ ᑐᒃᓯᕋᐅᓯᐅᖅᑐᑦ ᓄᓇᕗᑦ ᒐᕙᒪᖓᓂᒃ ᓄᓇᕗᑦ 
ᒐᕙᒪᖓ ᐋᖅᑭᑦᓯᒪᒍᑕᐅᓂᐊᖅᑐᒥᒃ ᑲᒪᒋᐊᕆᐊᖃᕐᓂᖓᓂᒃ ᑐᐊᕕᕐᓇᑐᒃᑯᑦ ᐋᖅᑭᒋᐊᕆᓗᑎᒃ 
ᐆᒪᔪᕐᓂᐊᓂᕐᒧᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᒪᒋᐊᓚᐅᓐᖏᓐᓂᖏᓐᓂ. 

ᐄᑉᕈ 30, 2012: ᓄᓇᕗᑦ ᒐᕙᒪᖓ ᑐᒃᓯᕋᐅᓯᐅᖅᑐᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓄᑦ 
ᑲᑎᓪᓗᒋᑦ ᑐᑦᑐᑕᐅᔪᓐᓇᖁᔨᓪᓗᑎᒃ 1,000-ᓂᒃ, ᓇᓗᓇᐃᕐᓯᓪᓗᑎᒃ ᑐᐊᕕᕐᓇᕐᓂᖓᓂᒃ, ᐊᒻᒪᓗ 
ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓂᒃ ᐋᖅᑭᑦᓯᖁᔨᓪᓗᑎᒃ ᔪᓚᐃ 1, 2012 ᑎᑭᓐᖏᓐᓂᖓᓂ. 

ᒪᐃ 30, 2012: ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᖃᐅᔨᒃᑲᐃᔪᑦ ᓄᓇᕗᑦ ᒐᕙᒪᖓ 
ᐃᓱᒪᒃᓴᕐᓯᐅᕈᑎᖃᕆᐊᖃᕐᓂᖓᓂᒃ 5.3.24 ᐊᑐᖅᑕᐅᓗᓂ ᑲᒪᒋᔭᐅᒋᐊᖃᕐᓂᖓᓄᑦ, 
ᑲᒪᒋᔭᐅᓂᖓ ᐋᖅᑭᑦᓯᒪᑦᓯᐊᕆᐊᖃᕐᓂᖓᓄᑦ ᓈᖕᒪᒋᐊᕐᓯᒪᔪᒃᑯᑦ ᑲᑎᒪᔨᓄᑦ ᐊᑕᖏᖅᑐᓂᒃ 
ᕿᒥᕐᕈᓇᓐᖏᓚᕿᒍᑕᐅᓯᒪᓂᖓᓂᒃ ᔪᓚᐃ 1, 2012 ᑎᑭᓐᖏᓐᓂᖓᓂ, ᐊᒻᒪᓗ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᕿᒥᕈᓇᓐᓂᐊᖅᑐᑦ ᓄᓇᕗᑦ ᒐᕙᓚᖓ ᑐᓂᓯᓯᒪᓕᕐᐸᑦ ᑲᑎᒪᔨᓄᑦ ᐅᑯᓂᖓ 

i) ᖃᐅᔨᓴᕈᑎᒥᓃᑦ ᓄᓇᕗᑦ ᒐᕙᒪᖓᓄᑦ ᔫᓂ 2012 ᑐᑦᑐᖃᕐᓂᖓᓂᒃ; 
ii) ᓄᓇᕗᑦ ᒐᕙᒪᖓᑕ ᐅᓂᒃᑳᓕᐊᒥᓂᖓ ᑐᓴᕆᐊᕐᕕᖃᓚᐅᕐᓂᕐᒥᒍᑦ ᓄᓇᓕᖕᓂ 

ᐊᖑᓇᓱᑦᑐᓕᕆᔨᖏᓐᓂᒃ, ᐊᒻᒪᓗ 
iii) ᑐᒃᓯᕋᐅᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐋᖅᑭᖁᔭᐅᓕᖅᑐᑎᒃ. 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᖃᐅᔨᒃᑲᐃᓚᐅᕐᒥᔪᑦ ᓄᓇᕗᑦ ᒐᕙᒪᖓᓂᒃ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᐋᖅᑮᓂᐊᓕᕐᓂᖏᓐᓂᒃ ᐃᓅᔾᔪᑎᒋᔭᐅᔭᕆᐊᓕᖕᓂᒃ ᐆᒪᔪᓂᒃ ᕿᒥᕐᕈᓇᓕᕈᑎᒃ 
ᑲᑎᓪᓗᒋᑦ ᐆᒪᔪᖅᑕᐅᔪᓐᓇᖅᑐᓂᒃ ᐋᖅᑭᑦᓯᒪᒍᑕᐅᓚᐅᐱᓪᓚᑦᑐᓂᒃ, ᐊᐅᓚᑎᑦᓯᑲᓐᓂᖅᑐᑎᒃ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐄᑉᕈ 9, 2010 ᑎᑎᕋᕐᓯᒪᔪᖁᑎᖏᓐᓂᒃ ᖃᐅᔨᒃᑲᐃᔾᔪᑎᓂᒃ 
ᐊᒃᑐᖅᑕᐅᓯᒪᔪᓄᑦ ᐱᓕᕆᖃᑕᐅᔪᓄᑦ ᐃᒪᐃᓕᖓᔪᓂᒃ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑕᑯᓐᓇᖅᑕᖓᒍᑦ, ᐃᓅᔾᔪᑎᒋᔭᐅᔭᕆᐊᓕᓐᓂ ᐆᒪᔪᖅᑕᐅᒍᓐᓇᖅᑐᓃᖃᑕᐅᒋᐊᓖᑦ 
ᑮᓇᐅᔭᓕᐅᕈᑎᒃᓴᓄᑦ ᐆᒪᔪᖅᑕᐅᔪᓐᓇᖅᑐᑦ ᖃᐅᔨᓴᕈᑎᒥᓂᕐᓅᖓᓐᖏᑦᑐᑦ ᐅᓄᕐᓂᖏᓐᓂᒃ 
ᐅᖃᐅᓯᐅᓯᒪᔪᓂ ᓄᓇᕗᒻᒥ ᐆᒪᔪᖅᑕᐅᔪᓂᒃ ᖃᐅᔨᓴᕐᓂᐅᓯᒪᔪᒥ. 

ᔪᓚᐃ 1, 2012: 2012 ᐊᖅᑭᑦᓯᒪᒍᑕᐅᓚᐅᐱᓪᓚᓂᐊᖅᑐᖅ ᐊᑐᓕᖅᑐᖅ. 

ᐅᑭᐊᑦᓵᖅ, 2012: ᓄᓇᕗᑦ ᒐᕙᒪᖓ ᐋᔩᕋᖃᑎᓕᒃ ᓴᖅᑭᕐᓯᒪᔪᓂᒃ ᐃᓚᐃᓐᓇᖓᓂᒃ ᔪᓂ 2012 
ᖃᐅᔨᓴᖅᑕᐅᓯᒪᓂᖏᓐᓂᒃ ᓴᓪᓖ ᓄᓇᓕᖕᓂ ᐊᖑᓇᓱᑦᑐᓕᕆᔨᖏᓐᓂᒃ. ᓄᓇᓕᓐᓂ 
ᐊᖑᓇᓱᑦᑐᓕᕆᔨᒃᑯᑦ ᕿᐱᓗᓚᐅᖅᑐᑦ ᐃᑲᔪᕐᓯᒍᒪᓇᑎᒃ ᓄᓇᕗᑦ ᒐᕙᒪᖓᑕ 
ᐊᑐᓕᖁᔨᔾᔪᑎᖏᓐᓂᒃ ᐃᓅᓴᓪᓕᒋᐊᕆᒃᑲᓐᓂᕈᒪᑎᓪᓗᒋᑦ ᑲᑎᓪᓗᒋᑦ ᐆᒪᔪᖅᑕᐅᔪᓐᓇᖅᑐᓂᒃ 
ᐃᓚᐃᓐᓇᖓᓂᒃ ᖃᐅᔨᓴᕐᓂᕆᓚᐅᖅᑕᖏᓐᓃᖔᖅᑐᒃᑯᑦ, ᐊᑕᖏᖅᑐᒥᒃ ᖃᐅᔨᓴᖅᑕᐅᒋᐊᓖᑦ 
ᐊᓐᖑᑎᑎᑕᐅᒋᐊᕈᑎᓂᒃ (ᐅᓄᕐᓂᖏᓐᓄᑦ ᒥᑦᓴᐅᓴᒍᑕᐅᓯᒪᔪᖅ ᐃᓅᓴᓪᓕᕙᓪᐊᓕᓂᖏᖏᓐᓂᒃ, 
ᓄᓇᕗᑦ ᒐᕙᓚᖓ, ᔫᓂ 2013, p. 1).  

ᒪᐃ 3, 2013: ᓄᓇᕗᑦ ᒐᕙᒪᖓ ᖃᐅᔨᒃᑲᐃᔪᖅ ᑲᑎᒪᔨᓂᒃ ᓄᓇᕗᑦ ᒐᕙᒪᖓᑕ 
ᐋᖅᑭᒋᐊᕆᒍᒪᔾᔪᑎᖏᓐᓂᒃ 2012 ᐋᖅᑭᑦᓯᒪᓂᐅᓚᐅᐱᓪᓚᑦᑐᒧᒃ (ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᒪᐃ 15 2013 ᑎᑎᖅᑲᖓ ᓄᓇᕗᑦ ᒐᕙᒪᖓᓄᑦ). 

ᒪᐃ 15, 2013: ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑐᓴᖅᑎᑦᓯᔪᑦ ᓄᓇᕗᑦ ᒐᕙᒪᖓᓂᒃ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᐊᖏᖃᑎᖃᕐᓂᖏᓐᓂᒃ ᑲᑎᓪᓗᒋᑦ ᑐᑦᑐᑕᐅᒍᓐᓇᖅᑐᓂᒃ 1000 
ᐋᖅᑭᑦᑕᐅᓯᒪᔪᖅ ᓱᕐᕋᖏᓪᓗᒍ ᐋᖅᑭᑦᓯᔪᖃᓚᐅᓐᖏᓐᓂᖓᓂ, ᐃᓚᒋᔭᐅᓗᑎᒃ 

i) ᖃᐅᔨᓴᕈᑎᒥᓃᑦ ᑐᓂᐅᖅᑲᖅᑕᐅᓂᖏᑦ ᓄᓇᕗᑦ ᒐᕙᒪᖓᑕ ᑐᑦᑐᖃᕐᓂᖓᓂᒃ 
ᖃᐅᔨᓴᕈᑎᒥᓂᖏᑦ; 

ii) ᑐᒃᓯᕋᐅᑎᓄᑦ ᓴᖠᖅᑲᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐋᖅᑭᑦᑕᖓᓂ, ᐊᒻᒪᓗ 
iii) ᑲᒪᒋᔭᐅᓂᖏᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐊᐅᓚᓂᐅᒋᐊᓕᒃᑯᑦ ᓈᖕᒪᒋᐊᖅᑐᒃᑯᑦ 

ᐋᖅᑭᑦᑕᖓ. 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑐᓴᖅᑎᑦᓯᓚᐅᕐᒥᔪᑦ ᓄᓇᕗᑦ ᒐᕙᒪᖓᓂᒃ ᑲᑎᒪᔩᑦ ᐊᑕᖏᖅᑐᒥᒃ 
ᕿᒥᕐᕈᓇᓐᓂᖃᕐᓂᐊᕐᓂᖏᓐᓂᒃ ᐋᖅᑭᑦᓯᒪᒍᑕᐅᓚᐅᐱᓪᓚᑦᑐᒥᒃ ᓈᓚᖕᓂᒃᑯᑦ (ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᒪᐃ 15, 2013 ᓄᓇᕗᑦ ᒐᕙᒪᖓᓄᑦ ᑎᑎᖅᑲᖅ). 

ᔪᓚᐃ 1, 2013: 2013 ᐋᖅᑭᑦᓯᒪᒍᑕᐅᓚᐅᐱᓪᓚᓂᐊᖅᑐᖅ ᐊᑐᓕᖅᑎᑕᐅᔪᖅ. 

ᐊᐅᒡᒍᓯ 2013: ᓄᓇᕗᑦ ᒐᕙᒪᖓ ᑐᒃᓯᕋᐅᓯᐅᖅᑐᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᐋᖅᑭᑦᓯᖁᓪᓗᒋᑦ, ᐃᓚᒋᔭᐅᓪᓗᓂ ᖃᐅᔨᓴᕈᑎᒥᓃᑦ 2012 ᐊᒻᒪᓗ 2013. ᑐᒃᓯᕋᐅᑎᖓ 
ᐋᖅᑭᑦᓯᖁᔨᓂᕐᒧᑦ “ᐃᓅᓴᓪᓕᒋᐊᖅᑕᐅᖁᓪᓗᒋᑦ ᒫᓐᓇ … ᑲᑎᓪᓗᒋᑦ ᑐᑦᑐᑕᐅᒍᓐᓇᖅᑐᑦ 1000 
800-ᒨᖅᑕᐅᓗᑎᒃ” ᐊᒻᒪᓗ ᐋᖅᑭᑦᓯᒪᐃᓐᓇᕐᓗᓂ ᒫᓐᓇ ᑐᑦᑐᑕᐅᒍᓐᓇᓐᖏᑦᑐᑦ ᓄᕐᕋᓖᑦ ᐊᒻᒪᓗ 
ᐸᖕᓃᑦ. (ᓄᓇᕗᑦ ᒐᕙᒪᖓᑕ ᑐᓂᔭᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓄᑦ, ᐊᐅᒡᒍᓯ 2013).  

ᐆᑦᑐᕝᕙ 10 ᐊᒻᒪᓗ 11, 2013: ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑐᓂᓯᔪᑦ ᖃᐅᔨᒃᑲᐃᔾᔪᑎᒥᓂᒃ 
ᓈᓚᖕᓂᐅᓂᐊᖅᑐᒥᒃ ᐊᒻᒪᓗ ᓈᓚᖕᓂᐅᑉ ᓯᕗᓂᐊᓂ ᑐᓴᕋᓱᐊᕐᓂᐅᓂᐊᖅᑐᒥᒃ ᑲᑎᒪᓂᕐᒥᒃ. 

ᐆᑦᑑᕝᕙ 23, 2013: ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔪᑦ ᓈᓚᖕᓂᐅᑉ ᓯᕗᓂᐊᓂ 
ᑐᓴᕆᐊᕐᕕᖃᕐᓂᕐᒧᑦ ᑲᑎᒪᓂᕆᓂᐊᕐᓯᒪᔭᒥᓂᒃ. 

4. ᑐᓐᖓᕕᒃᑯᑦ ᑎᑎᕋᖅᑕᖏᑦ 

ᑐᓐᖓᕕᒃᑯᑦ ᐅᖃᐅᓯᕆᓯᒪᔭᖏᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᕿᒥᕐᕈᓇᒋᐊᓕᖏᓐᓄᑦ ᐃᓚᒃᑯᑦ 
5.3.4 ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᑎᒍᑦ 

ᑲᑎᒪᔩᑦ ᐊᖏᕈᑎᖃᕆᐊᓖᑦ ᐅᑯᓂᖓ ᐊᑐᖅᑕᐅᓲᓂᒃ ᕿᒥᕐᕈᓇᒍᑎᒃᓴᐅᖁᓪᓗᒋᑦ s. 5.3.24 
ᐊᖏᕈᑎᓂ: 

i) ᐃᓘᓐᓇᖏᓐᓂᒃ ᕿᒥᕐᕈᓇᑦᓯᐊᕐᓗᑎᒃ ᐋᖅᑭᑦᓯᒪᔭᖏᓐᓂᒃ ᐊᑐᖅᑕᐅᓚᐅᐱᓪᓚᓂᐊᖅᑐᓂᒃ 
ᒐᕙᒪᓄᑦ ᕿᓚᒥᐅᓂᕐᐹᒃᑯᑦ, ᐊᒻᒪᓗ ᖃᖓᑐᐃᓐᓇᖅ ᓯᑕᒪᓂ ᑕᖅᑭᓂ ᐋᖅᑭᑦᑕᐅᓚᐅᖅᑎᓪᓗᒍ 
ᐊᑐᖅᑕᐅᓚᐅᐱᓪᓚᓂᐊᖅᑐᖅ; 

ii) ᕿᒥᕐᕈᓇᑦᑕᐅᓕᕐᓗᓂ ᒐᕙᒪᒃᑯᑦ ᐱᕕᖃᖅᑎᑕᐅᑦᓯᐊᕐᓯᒪᓂᖏᓐᓄᑦ ᑐᓂᓯᓂᕐᒥᒃ ᑲᑎᒪᔨᓄᑦ 
ᐊᒻᒪᓗ ᐊᒃᑐᖅᑕᐅᓯᒪᔪᓄᑦ ᐱᓕᕆᖃᑕᐅᔪᓄᑦ ᑖᒃᑯᓄᓐᖓᖓᔪᓕᒪᓄᑦ ᑐᓴᐅᒪᔾᔪᑎᒃᓴᓂᒃ 
ᑖᒃᑯᓇᓐᖔᖅᑐᓂᒃ ᒐᕙᒪᓂᒃ ᐊᑐᖅᑕᐅᓚᐅᐱᓪᓚᓂᐊᖅᑐᒧᑦ ᐋᖅᑭᑦᓯᒍᑕᐅᓯᒪᔪᒧᑦ, 
ᑲᔪᓯᓐᖏᑉᐸᑦ ᑲᑎᒪᔩᑦ ᐸᓇᕐᓯᒪᔭᕆᐊᓖᑦ ᓴᓂᕐᕙᐃᓯᒪᓗᑎᒃ ᐊᑐᖅᑕᐅᓚᐅᐱᓪᓚᓂᐊᖅᑐᒥᒃ 
ᓈᖕᒪᓐᖏᓗᐊᖅᑐᓂᒃ ᐃᑲᔫᑎᒃᓴᓂᒃ ᑐᓴᐅᒪᔾᔪᑎᒃᓴᑖᕐᓯᒪᓐᖏᓐᓂᖏᓐᓄᑦ; 

iii) ᕿᒥᕐᕈᓇᑦᑕᐅᓂᖓᓂ, ᐃᓱᒪᒋᓗᒍ ᐊᓐᖑᑎᓯᒪᔪᓂᒃ ᑐᓴᐅᒪᔾᔪᑎᒃᓴᖅᑕᖃᓚᐅᓐᖏᓐᓂᖓᓂᒃ 
ᒐᕙᒪᒃᑯᓐᓄᑦ ᐊᑐᖅᑕᐅᓚᐅᐱᓪᓚᓂᐊᖅᑐᖅ ᐋᖅᑭᑦᑕᐅᑎᓪᓗᒍ, ᑭᓯᐊᓂ ᑭᖑᕙᕆᐊᓐᖏᓪᓗᒍ 
ᕿᒥᕐᕈᓇᓐᓂᖅ ᑎᒍᓯᔾᔪᑕᐅᖁᓪᓗᒍ ᑐᓴᐅᒪᔾᔪᑎᒃᓴᓂᒃ ᐊᓐᖑᑎᓯᒪᔪᓂᒃ;  

iv) ᕿᒥᕐᕈᓇᒋᐊᖃᕈᑕᐅᓂᖓᓂᒃ ᑕᑯᓐᓇᕐᓗᒍ ᐊᑐᖅᑕᐅᓚᐅᐱᓪᓚᓂᐊᖅᑐᓂᒃ ᐋᖅᑭᑦᓯᓂᖓ 
ᒐᕙᒪᒃᑯᑦ, ᐸᕐᓇᓯᒪᓪᓗᑎᒃ ᐃᓱᒪᒋᒋᐊᓕᖕᓂᒃ ᐊᔾᔨᒌᓐᖏᒍᑕᐅᔪᓂᒃ ᐋᖅᑭᑦᓯᒪᓂᐅᖁᔭᐅᔪᒧᑦ 
ᐱᓕᕆᖃᑕᐅᔪᒧᑦ ᕿᒥᕐᕈᓇᓐᓂᕐᒧᑦ ᐊᑐᖅᑕᐅᔭᕆᐊᓕᒃᑎᒍᑦ ᐊᐅᓚᓂᕆᔭᐅᔭᕆᐊᓕᓐᓄᑦ 
ᓈᖕᒪᒋᐊᕐᓯᒪᔪᒃᑯᑦ. 

5.  ᑐᓐᖓᕕᒃᑯᑦ ᐅᖃᐅᓯᕆᓯᒪᔭᖏᑦ ᐃᓱᒪᒃᓴᕐᓯᐅᕈᑕᐅᒋᐊᓖᑦ ᓈᓚᖕᓂᕐᒥ 

1) ᑲᑎᓪᓗᒋᑦ ᐆᒪᔪᖅᑕᐅᔪᓐᓇᖅᑐᑦ 

ᑲᑎᒪᔩᑦ ᑲᒪᒋᔭᒃᓴᖃᕐᒪᑕ ᓈᖕᒪᑦᓴᕐᓗᑎᒃ, ᑖᒃᑯᓂᖓ ᑐᓐᖓᕕᓕᐊᖑᓯᒪᔪᓂᒃ ᓄᖑᐊᑎᑦᓯᑦᑕᐃᓕᓂᕐᒧᑦ 
ᑎᑎᕋᕐᓯᒪᓂᖏᓐᓂ s. 5.1.5 ᐊᖏᕈᑎᓂ, ᑲᑎᓪᓗᒋᑦ ᐆᒪᔪᖅᑕᐅᔪᓐᓇᖅᑐᑦ ᐋᖅᑭᑦᑕᐅᔪᑦ ᑖᒃᑯᓄᖓ 
ᐊᐳᖅᑕᕐᕕᖃᓕᖅᑎᓯᒻᒪᑕ ᐃᓄᐃᑦ ᐊᖑᓇᓱᖃᑦᑕᕐᓂᖏᓐᓂᒃ “ᐱᖁᔭᐅᔪᑐᐊᓄᑦ …. ᐊᑑᑎᖃᖁᓪᓗᒍ 
ᓄᖑᐊᑎᑦᓯᑦᑕᐃᓕᓂᕐᒧᑦ ᐋᖅᑭᑦᑕᐅᔪᖅ” (s. 5.3.3(a), ᐊᖏᕈᑏᑦ).  

ᐊᑐᖅᑕᐅᓚᐅᐱᓪᓚᓂᐊᖅᑐᖅ ᕿᒥᕐᕈᓇᑦᑕᐅᔪᖅ ᐋᖅᑭᑦᑕᐅᓯᒪᓂᖓ ᑲᑎᓪᓗᒋᑦ ᐆᒪᔪᖅᑕᐅᔪᓐᓇᖅᑐᑦ 
1000 ᐋᖅᑭᑦᑕᐅᓚᐅᖅᑐᖅ ᐃᓅᓴᓪᓕᕙᓪᓕᐊᔪᒻᒪᕆᐅᓂᖏᓐᓄᑦ ᑐᑦᑐᖏᑦ ᓴᖅᑭᖅᑕᐅᓯᒪᔪᖅ ᓄᓇᕗᑦ 
ᒐᕙᒪᒃᑯᖏᑕ 2011-ᒥ ᖃᐅᔨᓴᕐᓂᕆᓚᐅᖅᑕᖓᓂᒃ. ᓄᓇᕗᑦ ᒐᕙᒪᖓᑕ ᖃᐅᔨᓴᕈᑎᒋᓚᐅᖅᑕᖏᑦ 
ᒫᓐᓇᒫᖑᓂᕐᐹᖅ ᑕᑯᑦᓴᐅᑎᑦᓯᔪᑦ ᑐᑦᑐᑦ ᓱᕐᕌᓗᐊᓐᖏᓐᓂᖏᓐᓂᒃ, ᐊᑦᓯᓂᕐᓴᐅᒐᓗᐊᖅᑐᑎᒃ ᓱᓕ 
ᓄᓇᓕᖕᓄᑦ ᐃᓱᒪᒋᔭᐅᔪᒥᒃ ᓈᖕᒪᒋᐊᖃᕐᓂᖏᓐᓂᒃ ᑎᑭᐅᑎᓯᒪᒍᑎᒃᓴᓂᒃ ᐱᔭᕆᐊᓕᖕᒥᓄᑦ. 

ᐊᑐᓕᖅᑎᑕᐅᕙᓪᓕᐊᓂᖏᑦ ᓇᓕᑐᐃᓐᓇᖏᑦ ᑲᑎᓪᓗᒋᑦ ᐆᒪᔪᖅᑕᐅᔪᓐᓇᖅᑐᓂᒃ, ᐊᑲᐃᓪᓕᐅᕈᑎ 
ᐊᔾᔨᒌᓐᖏᓐᓂᖏᓐᓂᒃ ᓇᓗᓇᐃᕐᓯᓇᓱᐊᕐᓂᖅ ᑐᑦᑐᑕᐅᔪᑦ ᓴᓪᓖᑦ ᕿᑭᖅᑕᓗᐊᓂᒃ ᐊᒻᒪᓗ ᑐᑦᑐᑕᐅᔪᑦ 
ᐊᒃᐸᑑᕐᔪᐊᒥᒃ ᓴᖅᑭᖅᑕᐅᓚᐅᖅᑐᖅ ᑲᑎᒪᔩᑦ ᓈᓚᖕᓂᕆᓂᐊᖅᑕᖓᑕ ᓯᕗᓂᐊᒍᑦ ᑐᓴᕆᐊᕐᓂᕐᒥᒃ 
ᑲᑎᒪᓂᖃᖅᑎᓪᓗᒋᑦ. ᓇᓗᓇᐃᖅᑕᐅᓇᓱᐊᕐᓂᖓ ᐱᔭᕆᐊᑐᔪᖅ ᓄᓇᓕᖕᓄᑦ ᖃᐅᔨᓇᓱᐊᕐᓂᖅ 
ᓇᓕᖏᓐᓂᒃ ᑐᑦᑐᑦᑐᒥᓂᐅᔪᖃᕐᒪᖔᖅ ᓂᐅᕐᕈᑎᒃᓴᓂᒃ ᓄᓇᓖᑦ ᐊᖑᓇᓱᑦᑎᖏᓐᓄᑦ. ᑲᑎᓪᓗᒋᑦ 

ᐆᒪᔪᖅᑕᐅᔪᓐᓇᖅᑐᑦ ᐊᑐᓕᖅᑎᑕᐅᒋᐊᖃᕐᓂᖓᓄᑦ ᐸᕐᓇᐅᑦ ᓇᓗᓇᐃᕐᓯᓯᒪᔭᕆᐊᓖᑦ ᑐᑦᑐᑦ ᓴᓪᓖᑦ 
ᕿᑭᖅᑖᓗᐊᓃᓐᖔᖅᑐᑦ ᑲᒪᒋᔭᐅᖃᑦᑕᖏᒻᒪᑕ ᐱᓯᒪᔭᐅᓂᖏᓐᓂᒃ ᐊᒃᐸᑑᕐᔪᐊᒥᒃ ᐊᒻᒪᓗ ᑲᑎᓪᓗᒋᑦ 
ᐆᒪᔪᖅᑕᐅᔪᓐᓇᖅᑐᓄᑦ ᐊᔪᓐᖏᒍᑕᐅᓪᓗᑎᒃ ᖄᖏᐅᑎᒐᓗᐊᕐᐸᑕ. 

2) ᑰᑕᖃᓐᖏᑦᑐᑦ ᑭᒡᓕᖃᖅᑎᑕᐅᓃᑦ - ᑐᑦᑐᒋᐊᖃᓐᖏᑎᑕᐅᓂᖅ ᓄᕐᕋᓕᖕᓂᒃ ᐸᖕᓂᓂᓪᓗ 

ᑲᑎᒪᔩᑦ ᑲᒪᒋᔭᒃᓴᖃᕐᒪᑕ ᓈᖕᒪᑦᓴᕐᓗᑎᒃ, ᑖᒃᑯᓂᖓ ᑐᓐᖓᕕᓕᐊᖑᓯᒪᔪᓂᒃ ᓄᖑᐊᑎᑦᓯᑦᑕᐃᓕᓂᕐᒧᑦ 
ᑎᑎᕋᕐᓯᒪᓂᖏᓐᓂ s. 5.1.5 ᐊᖏᕈᑎᓂ, ᑐᑦᑐᒋᐊᖃᓐᖏᑎᑕᐅᓃᑦ ᐊᐳᖅᑕᕈᑕᐅᖃᑦᑕᕐᒪᑕ ᐃᓄᐃᑦ 
ᐊᖑᓇᓱᖃᑦᑕᕐᓂᖏᓐᓂᒃ ᑭᓯᐊᓂ ᐱᖁᔭᐅᔪᑐᐊᓄᑦ ᐊᑑᑎᖃᖁᓪᓗᒍ ᓄᖑᐊᑎᑦᓯᑦᑕᐃᓕᓂᕐᒧᑦ 
ᐋᖅᑭᑦᑕᐅᔪᖅ” (s. 5.3.3(a), ᐊᖏᕈᑏᑦ). 

ᑲᔪᓯᑎᑕᐅᑦᓯᐊᕈᓐᓇᖁᓪᓗᒋᑦ ᑰᑕᖃᓐᖏᑦᑐᑦ ᑭᒡᓕᖃᖅᑎᑕᐅᔪᑦ, ᑲᑎᒪᔩᑦ ᐋᖅᑭᑦᑕᖏᓐᓄᑦ 
ᐃᓚᓕᐅᑎᒋᐊᓖᑦ ᐋᖅᑭᑦᓯᒪᑦᓯᐊᖅᑐᓂᒃ ᑐᑭᓕᐅᖅᑕᐅᓯᒪᓗᑎᒃ “ᓄᕐᕋᖅ” ᐊᒻᒪᓗ “ᐸᖕᓃᑦ”. 
ᑐᓐᖓᕕᒃᑯᑦ ᑐᑭᓕᐅᕆᖁᔨᔪᑦ ᓄᓇᕗᑦ ᒐᕙᒪᖓᓂᒃ ᕿᓚᒥᐅᓂᕐᐹᒃᑯᑦ ᓈᓚᖕᓂᖃᓚᐅᓐᖏᓐᓂᖓᓂ. 

3) ᐃᓅᔾᔪᑎᒋᔭᐅᔭᕆᐊᓖᑦ ᐆᒪᔪᑦ  

ᐃᓅᔾᔪᑎᒋᔭᐅᔭᕆᐊᓖᑦ ᐆᒪᔪᑦ ᐋᖅᑭᑕᐅᖅᑳᕆᐊᖃᖅᑎᑕᐅᔪᖅ ᑲᑎᓪᓗᒋᑦ ᐆᒪᔪᖅᑕᐅᔪᓐᓇᖅᑐᑦ 
ᓴᓂᕐᕙᑕᐅᓐᖏᓐᓂᖏᓐᓂ ᐃᓄᖕᓄᑦ ᐱᔭᒃᓴᑦ ᐊᖏᕈᑎᑎᒍᑦ (s. 5.6.20). ᐃᓅᔾᔪᑎᒋᔭᐅᔭᕆᐊᓖᑦ 
ᐆᒪᔪᑦ ᖁᕝᕙᕆᐊᖅᑕᐅᒍᓐᓇᖅᑐᑦ ᓯᕗᕐᒥ ᑕᕝᕙᓐᖔᕐᓯᒪᔪᒃᑯᑦ ᐊᖏᕈᑎᑎᒍᑦ ᒪᓕᒐᑦᓴᓕᐊᖑᓯᒪᔪᒃᑯᑦ, 
ᑭᓯᐊᓂ, ᐊᖏᕈᑕᐅᑉᐸᑦ, ᐊᑉᐸᕆᐊᖅᑕᐅᒍᓐᓇᐃᓪᓕᓗᓂ. ᐱᔭᐅᔪᓐᓇᖅᑐᑦ ᐃᓅᔾᔪᑎᒋᔭᐅᔭᕆᐊᓖᑦ 
ᐆᒪᔪᐃᑦ ᐊᖏᕈᑕᐅᑉᐸᑦ ᖃᖓᓕᒫᖅ ᐊᑲᐅᓐᖏᓪᓕᐅᕈᑕᐅᓂᐊᖅᑐᒥᒃ ᓴᖅᑭᑎᑦᓯᓂᐊᖅᑐᖅ. 

a) ᐆᒪᔪᖅᑕᒥᓂᕐᓂᒃ ᖃᐅᔨᓴᕈᑎᒥᓂᕐᓂᒃ ᑭᒡᓕᖃᖅᑎᑕᐅᔾᔪᑏᑦ 

ᐃᓕᓴᕐᓯᐅᒪᓂᖅ ᑭᒡᓕᖃᖅᑎᑕᐅᓂᕐᓂᒃ ᓄᓇᕗᒻᒥ ᐆᒪᔪᖅᑕᒥᓂᕐᓂᒃ ᖃᐅᔨᓴᕈᑎᒥᓂᕐᓂᒃ (NWHS 
ᖃᐅᔨᓴᕐᓂᓘᓐᓃᑦ), ᑲᑎᒪᔩᑦ ᐊᖏᕈᑎᖃᖅᑳᕆᐊᓖᑦ ᐃᓅᔾᔪᑎᒋᔭᐅᔭᕆᐊᓕᖕᓂᒃ ᐆᒪᔪᓂᒃ 
ᑖᒃᑯᓇᓐᖔᕐᓯᒪᔪᓂᒃ ᓈᖕᒪᓂᕐᐹᓂᒃ ᐊᑐᐃᓐᓇᐅᔪᓂᒃ ᖃᐅᔨᒪᔾᔪᑎᒃᓴᓂᒃ ᐊᒥᓲᓂᖏᓐᓂᒃ ᑲᑎᒪᔩᑦ 
ᐃᓱᒪᒃᓴᕐᓯᐅᕈᑎᒋᒋᐊᓕᖏᓐᓂᒃ ᑎᑎᕋᕐᓯᒪᓂᖓᓐᓂ s. 5.6.23 ᐊᖏᕈᑎᓂ.  

ᑭᒡᓕᖃᖅᑎᑕᐅᓃᑦ ᖃᐅᔨᓴᕈᑎᒥᓂᕐᓂᒃ NWHS ᐃᓚᒋᔭᐅᓪᓗᑎᒃ: 

- ᑲᑎᒪᔨᓄᑦ ᐃᓕᓴᕆᓴᐅᓯᒪᓂᖓᒍᑦ, ᖃᐅᔨᕈᑎᒥᓃᑦ ᐃᓘᓐᓇᖏᓐᓂᒃ ᐊᒥᓲᓂᖏᓐᓂᒃ 
ᐆᒪᔪᖅᑕᐅᓯᒪᔪᓂᒃ ᐃᓄᖕᓄᑦ ᓂᐅᕐᕈᑕᐅᓯᒪᔪᓕᒫᓂᒃ ᑎᑎᕋᖅᑕᐅᓯᒪᕕᐅᒋᐊᓖᑦ; 

- ᐅᓂᒃᑳᑦ “ᓂᕿᑦᓴᓂᒃ” ᐊᖑᓇᓱᓐᓂᖅ ᐊᑕᖐᓯᒪᓂᕐᓴᐅᓚᐅᖅᑐᖅ ᐃᓚᖏᓐᓂ ᓄᓇᓖᑦ 
ᐊᓯᖏᓐᓂᒃ ᖃᐅᔨᓴᕐᓂᖅᑕᖃᖃᑦᑕᑎᓪᓗᒍ. ᐱᓗᐊᖅᑐᒥ, ᐋᖅᑭᓯᐊᕐᓯᒪᓐᖏᓐᓂᕆᓯᒪᔭᖓ 
ᐆᒪᔪᖅᑕᐅᕙᑦᑐᑦ ᓴᓪᓕᕐᓂ ᐅᓂᒃᑳᓕᐊᖑᓯᒪᓂᖓ ᐊᕐᕌᒍᑕᒫᑦ ᖃᐅᔨᓴᕐᓂᖅᑕᖃᖅᑎᓪᓗᒍ 
ᐅᔾᔨᓇᖅᑐᖅ, ᐃᓱᒫᓘᑕᐅᒃᑲᓐᓂᓕᖅᑐᓂ ᐃᓚᖏᑦ ᐊᒥᓲᓂᖏᑦ ᐅᓂᒃᑳᓕᐊᖑᓯᒪᔪᓂ 
ᖃᐅᔨᓴᕐᓂᕐᒥᒃ ᓇᓕᖅᑯᑦᓯᓯᒪᓐᖏᑐᐃᓐᓇᕆᐊᖃᕐᓂᖏᑦ ᑖᑯᓂᖓᓪᓚᑦᑖᖅ “ᓂᕿᑦᓴᓂᒃ” 
ᐆᒪᔪᖅᑕᐅᖃᑦᑕᖅᑐᓂᒃ. ᑲᑎᒪᔩᑦ ᐅᖃᕐᕕᐅᑐᐃᓐᓇᕆᐊᓖᑦ ᑖᑦᓱᒧᖓ ᓄᓇᓕᖕᓂ 
ᐊᖑᓇᓱᑦᑐᓕᕆᔨᓂᒃ/ᐊᕕᑦᑐᕐᓯᒪᓂᕐᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᒃ ᓈᓚᖕᓂᕐᒥ. 

(ᑲᑎᒪᔨᓄᑦ ᖃᐅᔨᓇᓱᐊᖅᑕᐅᖃᑦᑕᕐᓯᒪᓂᖓ ᖃᐅᔨᓴᕐᓂᖅ NWHS ᐃᓚᓕᐅᔾᔭᐅᓯᒪᒋᐊᖃᕐᓂᖓ 
ᑕᒪᐃᓐᓄᑦ ᐆᒪᔪᖅᑕᐅᓯᒪᔪᓄᑦ ᐃᓄᖕᓄᑦ ᓂᐅᕐᕈᑎᒃᓴᓂᒃ ᑎᑎᕋᖅᑕᐅᓯᒪᔪᖅ ᐄᑉᕈ 9, 2010 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑎᑎᕋᕐᓯᒪᔪᖁᑎᖏᓐᓂ ᓇᓕᖅᑲᖏᓐᓂᒃ ᐱᑎᑕᐅᓯᒪᓪᓗᑎᒃ 

ᓄᓇᕗᑦ ᒐᕙᒪᖓ ᐊᒻᒪᓗ ᑭᕙᓪᓕᕐᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 2010-ᒥ ᐊᒻᒪᓗ ᓄᓇᕗᑦ 
ᒐᕙᒪᖓᓄᑦ ᐊᐅᓪᓚᖅᑎᑕᐅᒃᑲᓂᖅᑐᑎᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᒪᐃ 30, 2012-ᒥ 
ᑎᑎᖅᑲᖏᓐᓄᑦ ᐃᓚᓕᐅᔾᔭᐅᓯᒪᓪᓗᑎᒃ ᓴᓪᓖᑦ ᕿᑭᖅᑖᓗᐊᑕ ᑐᑦᑐᖏᓐᓅᖓᔪᑦ. 
ᑎᑎᕋᕐᓯᒪᔪᖁᑎᖏᓐᓃᖃᑕᐅᔪᑦ 2009-ᒥ ᒪᓕᒐᕐᓂᐊᑎᒃᑯᓐᓂᒃ ᐃᓱᒪᒋᔭᐅᓂᖓ ᐱᔭᐅᓯᒪᔪᖅ 
ᑲᑎᒪᔨᓄᑦ ᐊᒻᒪᓗ ᑲᑎᒪᔩᑦ 7 ᐊᖏᕈᑎᖃᕐᓂᕐᒥᓄᑦ ᐱᔾᔪᑎᖏᑦ ᐃᓱᒪᒋᔭᐅᓂᖓᓄᑦ 
ᐃᓱᓕᒍᑕᐅᓂᖓ ᐃᓅᔾᔪᑎᒋᔭᐅᔭᕆᐊᓕᓐᓄᑦ ᐃᓚᓕᐅᔾᔭᐅᒋᐊᖃᕐᓂᖏᑦ “ᑮᓇᐅᔭᓕᐅᕈᑎᒃᓴᑦ” 
ᐆᒪᔪᖅᑕᐅᔪᑦ ᐃᓄᖕᓄᑦ). 

b) ᓈᓴᖅᑕᐅᓂᖏᑦ ᑕᕝᕙᓐᖔᕐᓯᒪᔪᓂᒃ ᐃᓚᒋᐊᕈᑕᐅᓯᒪᔪᑦ ᓄᓇᕗᑦ ᒐᕙᒪᖓᑕ 
“ᑮᓇᐅᔭᓕᐅᕈᑎᒃᓴᓄᑦ” ᐆᒪᔪᖅᑕᐅᖃᑦᑕᕐᓯᒪᔪᓂᒃ ᖃᐅᔨᓴᕐᓂᒦᓐᖔᕐᓯᒪᔪᑦ NWHS 
ᐆᒪᔪᖅᑕᐅᓯᒪᔪᑦ 

ᑐᓐᖓᕕᒃᑯᑦ ᑐᒃᓯᕋᐅᓯᐅᖅᑐᑦ ᑕᒪᕐᒥᒃ ᐆᒪᔪᖅᑕᐅᖃᑦᑕᕐᓯᒪᔪᑦ ᓂᐅᕐᕈᑕᐅᓪᓗᑎᒃ ᐃᓚᓕᐅᔾᔭᐅᖁᔭᐅᔪᑦ 
ᑲᑎᒪᔩᑦ ᐃᓅᔾᔪᑎᒋᔭᐅᔭᕆᐊᓖᑦ ᐆᒪᔪᑦ ᓈᓴᖅᑕᐅᖃᑦᑕᕐᓂᖏᓐᓄᑦ ᑖᒃᑯᓇᓐᖔᕐᓯᒪᔪᓂᒃ ᓄᓇᕗᑦ 
ᒐᕙᒪᖓᑕ “ᑮᓇᐅᔭᓕᐅᕈᑎᒃᓴᓄᑦ” ᓇᓗᓇᐃᕐᓯᒪᔭᖏᓐᓂᒃ ᓴᖅᑭᖅᑕᐅᓯᒪᔪᓂ ᓇᓗᓇᐃᕐᓯᒍᑦ 1 
ᓴᓪᓖᑦ ᕿᑭᖅᑖᓗᐊᑕ ᑐᑦᑐᖏᓐᓂᒃ ᐊᐅᓚᑦᓯᔾᔪᑎᓄᑦ ᐸᕐᓇᐅᑏᑦ 2011-2013. 

ᑐᓐᖓᕕᒃᑯᑦ ᓈᓴᕐᓯᒪᔭᖏᑦ ᑖᒃᑯᓇᓐᖔᕐᓯᒪᔪᑦ ᐃᓚᓕᐅᑎᔭᕗᑦ ᐅᐃᒎᓪᓗᒍ ᑖᒃᑯᓄᖓ ᑐᓂᔭᐅᔪᓄᑦ, 
ᐊᖏᕈᑎᓂ ᐋᖅᑭᑦᓯᒪᓂᖓ ᐊᑐᕋᑦᓴᐅᓇᔭᓐᖑᐊᖅᑐᖅ ᑎᑎᕋᕐᓯᒪᓂᖓ s. 5.6.21(a). ᓄᓇᕗᑦ 
ᒐᕙᒪᒃᑯᖏᓐᓂᒃ ᑮᓇᐅᔭᓕᐅᕈᑎᒃᓴᓄᑦ ᓇᓗᓇᐃᕐᓯᒪᔭᖏᑦ ᑖᒃᑯᓇᓐᖔᓪᓗᐊᑕᖅᑐᑦ ᐅᑯᑎᒎᓇ 
ᑲᒪᒋᓪᓗᒋᑦ: 

-ᓯᕗᓪᓕᖅ ᑕᕝᕗᓐᖓᖓᔪᖅ 5.6.21(a) ᐋᖅᑭᑦᓯᒪᓂᖓ - “ᐊᖏᓂᕐᐹᖅ ᐅᓄᕐᓂᖓ 
ᐆᒪᔪᖅᑕᐅᓯᒪᔪᓂ ᓇᓕᑐᐃᓐᓇᖓᓂ ᐊᕐᕌᒍᒥ ᖃᐅᔨᓴᖅᑕᐅᓂᖓᓂ” - ᐅᓄᕐᓯᒋᐊᖅᑕᐅᔪᖅ 
ᐃᓚᓕᐅᔾᔭᐅᓯᒪᖁᓪᓗᒋᑦ ᓄᓇᕗᑦ ᒐᕙᒪᖓᑕ ᑮᓇᔭᐅᓕᐅᕈᑎᒃᓴᓄᑦ ᐆᒪᔪᖅᑕᒥᓂᕐᓂᒃ 
ᓈᓴᖅᑕᐅᓯᒪᔪᑦ ᖃᐅᔨᓴᖅᑕᐅᑎᓪᓗᒋᑦ;  

-ᐊᐃᑉᐹ ᑕᕝᕗᓐᖓᖓᔪᖅ 5.6.21(a) ᐋᖅᑭᑦᓯᒪᓂᖓ - “ᓈᖕᒪᒋᐊᕐᓯᒪᔪᖅ ᐅᓄᕐᓂᖓ 
ᐆᒪᔪᖅᑕᐅᓯᒪᔪᓂ ᑕᓪᓕᒪᓂ ᐊᕐᕌᒍᓂ ᖃᐅᔨᓴᕐᕕᐅᔪᓂ” - ᐅᓄᕐᓯᒋᐊᖅᑕᐅᒻᒥᔪᖅ 
ᐃᓚᓕᐅᔾᔭᐅᓯᒪᖁᓪᓗᒋᑦ ᓄᓇᕗᑦ ᒐᕙᒪᖓᑕ ᑮᓇᔭᐅᓕᐅᕈᑎᒃᓴᓄᑦ ᐆᒪᔪᖅᑕᒥᓂᕐᓂᒃ 
ᓈᓴᖅᑕᐅᓯᒪᔪᑦ ᖃᐅᔨᓴᖅᑕᐅᑎᓪᓗᒋᑦ; 

ᑲᑎᓐᓂᖓ ᑕᕝᕙᖔᖅᑐᖅ ᐃᓅᔾᔪᑎᒋᔭᐅᔭᕆᐊᓖᑦ ᐆᒪᔪᑦ 4, 325 ᑐᑦᑐᑦ ᐃᓚᐅᓪᓗᑎᒃ 
ᒐᕙᒪᒃᑯᑦ ᑮᓇᐅᔭᓕᐅᕈᑎᒃᓴᓄᑦ ᐆᒪᔪᖅᑕᒥᓂᕐᓂᒃ ᑎᑎᕋᕐᓯᒪᔪᖁᑎᖏᓐᓂᒃ ᖃᐅᔨᓴᕈᑎᒥᓂᕐᓂᒃ 
ᐃᓚᓕᐅᔾᔭᐅᓯᒪᔪᑎᑐᑦ ᓈᓴᖅᑕᐅᓂᖏᓐᓂ ᖃᐅᔨᓴᖅᑕᐅᓂᖏᓐᓂ. 

c) ᓱᓕᒃᑲᓐᓂᖅ ᐋᖅᑭᒋᐊᕐᓯᒪᔭᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑖᒃᑯᓇᓐᖔᖅᑐᓂᒃ 
ᐊᑐᐃᓐᓇᐅᔪᓂᒃ ᓈᖕᒪᓂᕐᐹᓂᒃ ᖃᐅᔨᔾᔪᑕᐅᓯᒪᔪᓂᒃ 

ᑲᑎᒪᔨᓄᑦ ᐋᖅᑭᒋᐊᕈᑕᐅᓂᐅᓴᑐᐃᓐᓇᖅᑐᖅ ᓇᓗᓇᐃᖅᑕᐅᓗᑎᒃ ᐊᑐᐃᓐᓇᐅᔪᓂᒃ ᓈᖕᒪᓂᕐᐸᓂᒃ 
ᖃᐅᔨᔾᔪᑕᐅᓯᒪᔪᓂᒃ ᐊᑐᖅᑕᐅᓂᐅᓴᑐᐃᓐᓇᖅᑐᖅ ᒪᕐᕈᑲᓐᓃᓐᓄᑦ ᐱ0ᔪᑎᒋᔭᐅᔫᓐᓄᑦ: 

• ᑎᑎᕋᖅᑕᐅᓯᒪᓂᖓ ᖁᓛᓃᑦᑐᓂ, ᓄᓇᓕᖕᓂ ᐊᖑᓇᓱᑦᑐᓕᕆᔨᖏᓐᓃᖔᖅᑐᑦ 
ᐊᒻᒪᓗ ᐊᕕᑦᑐᕐᓯᒪᓂᕐᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓃᖔᖅᑐᑦ ᓈᖕᒪᕐᓂᒥ 

ᑐᓂᓯᔪᓐᓇᖅᑐᑦ ᑐᓴᐅᒪᔾᔪᑎᒃᓴᓂᒃ ᑖᒃᑯᓄᓐᖓᖓᔪᓂᒃ ᓇᓕᖅᑯᑦᓯᓯᒪᔪᓂᒃ ᓴᓪᓖᑦ 
ᕿᑭᖅᑖᓗᐊᓂ ᑐᑦᑐᑕᐅᓯᒪᔪᓂᒃ ᓇᓗᓇᐃᖅᑕᐅᓯᒪᔪᑦ ᓈᓴᖅᑕᐅᓯᒪᓂᖏᓐᓂᒃ; 

• ᖃᓂᒋᓐᖏᒻᒪᕆᑦᑕᖓ ᑭᒡᓕᖃᖅᑎᑕᐅᓂᐅᔪᑦ ᖃᐅᔨᓴᕈᑎᒥᓂᕐᓂᒃ NWHS, ᑲᑎᒪᔩᑦ 
ᑕᕝᕗᓐᖓᐃᒋᐊᓖᑦ ᐃᓅᔾᔪᑎᒋᔭᐅᔭᕆᐊᓕᖕᓄᑦ ᓴᓪᓖᑦ ᕿᑭᖅᑖᓗᐊᑕ ᑐᑦᑐᖏᓐᓂᒃ 
ᑐᑦᑐᑕᐅᖃᑦᑕᖅᑐᓂᒃ ᖃᐅᔨᓴᕈᑕᐅᓯᒪᔪᓄᑦ NWHS ᓇᓗᓇᐃᖅᑕᐅᓯᒪᒧᓄᑦ 
ᓇᓗᓇᐃᖅᑕᐅᓯᒪᔪᓄᑦ ᓇᐅᔮᓄᑦ, ᑲᖏᕐᖠᓂ, ᐊᒻᒪᓗ ᐃᒡᓗᓕᒑᕐᔪᒃ. ᓈᓴᐃᓂᒃᑯᑦ 
NWHS ᓇᓗᓇᐃᖅᑕᐅᓯᒪᔪᓃᖃᑕᐅᓗᑎᒃ ᑐᑦᑐᑕᐅᓯᒪᒧᑦ White Island-ᒥᒃ ᓴᓪᓖᑦ 
ᕿᑭᖅᑖᓗᐊᓂ ᑐᑦᑐᖏᓐᓄᑦ ᑎᑭᑦᓵᖑᔪᒥᒃ. ᐃᓚᓕᐅᑎᓯᒪᔪᑦ ᑐᓐᖓᕕᒃᑯᑦ 
ᓈᓴᐃᓯᒪᓂᖏᑦ ᐃᓚᓕᐅᔾᔭᐅᓯᒪᓐᖏᑦᑐᑦ ᑖᒃᑯᓄᖓ. 

ᐅᐃᒍᖓ ᑐᓐᖓᕕᒃᑯᑦ ᑐᓂᔭᖏᑦ ᓄᓇᕗᒻᒥ ᐆᒪᔪᓕᕆᔨᒃᑯᒧᐊᑯᓐᓄᑦ ᓅᕙᐃᒻᕙ 18, 2013 

 
ᐃᓅᔾᔪᑎᒋᔭᐅᔭᕆᐊᓖᑦ ᐆᒪᔪᐃᑦ ᓈᓴᖅᑕᐅᓂᖏᑦ ᓴᓪᓖᑦ ᕿᑭᖅᑖᓗᑕ ᑐᑦᑐᖏᓐᓄᑦ ᒪᓕᓪᓗᒋᑦ ᐃᓛᒃᑰᖓᓂᖏᑦ 

5.6.23 ᓄᓇᕗᒻᒥ ᓄᓇᑕᕐᓂᕐᒧᑦ ᐊᖏᕈᑎᓂ. 
 

1) 5.6.23 (a)  

• ᐃᓅᔾᔪᑎᒋᔭᐅᔭᕆᐊᓖᑦ ᐆᒪᔪᐃᑦ BNL = 4,325 as per NLCA 5.6.21 (a)  

• “ᐊᖏᓂᕐᓴᓄᑦ ᐅᓄᕐᓂᖏᓐᓄᑦ ᐆᒪᔪᖅᑕᓄᑦ ᐊᑕᐅᓯᕐᒧᑦ ᐊᕐᕌᒍᒧᑦ ᐊᑐᖅᑕᐅᓪᓗᓂ ᖃᐅᔨᓴᕈᑕᐅᓯᒪᔪᖅ” = 
4,896  

• “ᓇᓕᖅᑯᑦᓯᓯᒪᒋᐊᖅᑐᖅ ᐊᕐᕌᒍᒥ ᐅᓄᕐᓂᖓ ᐆᒪᔪᖅᑕᐅᓯᒪᔪᓂᒃ ᑕᓪᓕᒪᓄᑦ ᐊᕐᕌᒍᓄᑦ ᖃᐅᔨᓴᕈᑎᒥᓃᑦ”= 
3,754  
 
 

• ᐃᓅᔾᔪᑎᒋᔭᐅᔭᕆᐊᓖᑦ ᐆᒪᔪᐃᑦ = 4,896+3,754
2  

 

• ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓂ ᐃᓛᒃᑯᑦ 5.6.21 (b), ᓴᓪᓖᑦ ᐊᖑᓇᓱᑦᑐᓕᕆᔨᖏᑦ 
ᓂᕈᐊᓚᐅᓐᖏᑦᑐᑦ ᓇᓕᐊᖕᓂᒃ ᐊᕐᕌᒍᒥ ᐊᑐᕐᓂᐊᓂᕐᒥᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᐆᒪᔪᖅᑕᒥᓂᕐᓂᒃ ᖃᐅᔨᓴᕈᑎᒥᓂᕐᓂᒃ ᐊᑐᖅᑕᐅᓂᐊᖅᑐᓂᒃ ᓈᓴᐃᒍᑕᐅᓗᑎᒃ 
ᐃᓅᔾᔪᑎᒋᔭᐅᔭᕆᐊᓕᖕᓂᒃ ᐆᒪᔪᓂᒃ (ᖃᐅᔨᒪᔭᑦᑎᒍᑦ). 

2) 5.6.23 (b)  

• •ᐃᓅᔾᔪᑎᒋᔭᐅᔭᕆᐊᓖᑦ ᐆᒪᔪᐃᑦ = 4,165  ᐊᖏᕈᑎᓂ5.6.23 (b)  

• “ᐊᖏᓂᕐᓴᓄᑦ ᐅᓄᕐᓂᖏᓐᓄᑦ ᐆᒪᔪᖅᑕᓄᑦ ᐊᑕᐅᓯᕐᒧᑦ ᐊᕐᕌᒍᒧᑦ ᑕᓪᓕᒪᓂ 
ᐊᕐᕌᒍᓂ ᓯᕗᓂᐊᒍᑦ ᒪᓕᒐᑦᓴᓕᐅᖅᑕᐅᓚᐅᖅᑎᓐᓇᒋᑦ  ᑲᑎᓪᓗᒋᑦ 
ᐆᒪᔪᖅᑕᐅᔪᓐᓇᖅᑐᓂᒃ” (2007 -2011) = 4,575  

• “ᓇᓕᖅᑯᑦᓯᓯᒪᒋᐊᖅᑐᖅ ᐊᕐᕌᒍᒥ ᐅᓄᕐᓂᖏᓐᓂᒃ ᐱᔭᐅᓯᒪᔪᓂᒃ ᑕᓪᓕᒪᓂ ᐊᕐᕌᒍᓂ 
ᖃᐅᔨᓴᕐᓂᕐᒥ” = 3,754  

•  
 

• ᐃᓅᔾᔪᑎᒋᔭᐅᔭᕆᐊᓖᑦ ᐆᒪᔪᐃᑦ = 4,575+3,754
2  

 
 
 
 
 
 
 
 
 
 
 

Formatted: Font: Pigiarniq Light

Formatted: Font: Pigiarniq Light

Formatted: Font: Pigiarniq Light

Formatted: Font: Pigiarniq Light

Formatted: Font: Pigiarniq Light

10 



 

11 



ᓇᓗᓇᐃᕐᓯᒍᑦ 1-ᑲᑎᓯᒪᔪᑦ ᓂᕿᑦᓴᓂᒃ ᐊᒻᒪᓗ ᑮᓇᐅᔭᓕᐅᕈᑎᒃᓴᓂᒃ ᐊᖑᓇᓱᓐᓂᐅᓯᒪᔪᓂᒃ ᑭᒡᓕᓯᓂᐊᕈᑕᐅᓯᒪᔪᑦ ᓴᓪᓖᑦ 
ᕿᑭᖅᑖᓗᐊᑕ ᑐᑦᑐᖏᓐᓂᒃ ᓴᓪᓖᑦ ᓄᓇᖓᓄᑦ ᑎᑎᕋᖅᑕᐅᓯᒪᔪᑦ ᑕᓪᓕᒪᓄᑦ ᐊᕐᕌᒍᓄᑦ ᖃᐅᔨᓴᕈᑎᒥᓂᕐᓂ (1997-2001) ᓄᓇᕗᒻᒥ 
ᐆᒪᔪᖅᑕᐅᔪᓂᒃ ᖃᐅᔨᓴᕈᑎᒥᓃᑦ. ᑮᓇᐅᔭᓕᐅᕋᓱᐊᕈᑎᓄᑦ ᑎᑎᕋᖅᑕᐅᓯᒪᔪᑦ ᑕᕝᕙᓂᑦᓴᐃᓐᓇᖅ ᖃᐅᔨᓴᕐᕕᐅᓯᒪᔪᒥ 
ᑎᑎᕋᖅᑕᐅᓯᒪᔪᖁᑎᖏᑦ ᐊᕙᑎᓕᕆᔨᒃᑯᑦ, ᓄᓇᕗᑦ ᒐᕙᒪᖓ ᐊᒻᒪᓗ ᓇᓗᓇᐃᖅᑕᐅᓯᒪᔪᑦ ᓇᓗᓇᐃᕐᓯᒍᑦ 1 ᓴᓪᓖᑦ ᕿᑭᖅᑖᓗᐊᑕ 
ᑐᑦᑐᖏᓐᓂᒃ ᐊᐅᓚᑦᓯᔾᔪᑎᓄᑦ ᐸᕐᓇᐅᑏᑦ 2011-2013 
ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ 
ᐆᒪᔪᖅᑕᐅᔪᓂᒃ 
ᓈᓴᐃᓂᖓ ᐊᕐᕌᒍ 

ᓄᓇᓕᒃ  ᐆᒪᔪᖅ  ᓂᕿᑦᓴᒧᑦ 
ᐆᒪᔪᖅᑕᐅᔪᖅ 
(ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ) 

ᑮᓇᐅᔭᓕᐅᕐᓂᕐᒧᑦ 
ᐆᒪᔪᖅᑕᖅ 
(ᐊᕙᑎᓕᕆᔨᒃᑯᑦ)  

ᑲᑎᓪᓗᒋᑦ 
ᐆᒪᔪᖅᑕᑦ 

1996  ᓴᓪᓖᑦ ᑐᑦᑐ  1376  1839  3215  

1997  ᓴᓪᓖᑦ ᑐᑦᑐ 1213  3365  4578  

1998  ᓴᓪᓖᑦ ᑐᑦᑐ 1940  2956  4896  

1999  ᓴᓪᓖᑦ ᑐᑦᑐ 1693  1094  2787  

2000  ᓴᓪᓖᑦ  ᑐᑦᑐ 1128  2166  3294  

  5 ᐊᕐᕌᒍᑦ 
ᓇᓪᓕᖅᑯᑕᐅᒋᐊᕐᓯᒪᔪᑦ  
ᐊᖏᓂᕐᐹᖅ ᐊᑕᐅᓯᖅ 
ᐊᕐᕌᒍ  (ᐊᕐᕌᒍ -1998)  

 3754 4896  

ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ 
ᐆᒪᔪᖅᑕᐅᔪᓂᒃ 
ᓈᓴᐃᓂᖓ ᐊᕐᕌᒍ 

ᓄᓇᓕᒃ  ᐆᒪᔪᖅ  ᓂᕿᑦᓴᒧᑦ 
ᐆᒪᔪᖅᑕᐅᔪᖅ 
(ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ) 

ᑮᓇᐅᔭᓕᐅᕐᓂᕐᒧᑦ 
ᐆᒪᔪᖅᑕᖅ 
(ᐊᕙᑎᓕᕆᔨᒃᑯᑦ)  

ᑲᑎᓪᓗᒋᑦ 
ᐆᒪᔪᖅᑕᑦ 

ᓇᓗᓇᐃᕐᓯᒍᑦ 2-ᑲᑎᓯᒪᔪᑦ ᓂᕿᑦᓴᓂᒃ ᐊᒻᒪᓗ ᑮᓇᐅᔭᓕᐅᕈᑎᒃᓴᓂᒃ ᐊᖑᓇᓱᓐᓂᐅᓯᒪᔪᓂᒃ ᑭᒡᓕᓯᓂᐊᕈᑕᐅᓯᒪᔪᑦ 
ᓴᓪᓖᑦ ᕿᑭᖅᑖᓗᐊᑕ ᑐᑦᑐᖏᓐᓂᒃ ᓴᓪᓖᑦ ᓄᓇᖓᓄᑦ ᑎᑎᕋᖅᑕᐅᓯᒪᔪᑦ ᑕᓪᓕᒪᓄᑦ ᐊᕐᕌᒍᓄᑦ ᖃᐅᔨᓴᕈᑎᒥᓂᕐᓂ 
2007-2011 ᑖᒃᑯᓇᓐᖔᕐᓯᒪᔪᑦ ᓈᖕᒪᓂᕐᐹᓂᒃ ᐊᑐᐃᓐᓇᐅᔪᓂᒃ ᖃᐅᔨᓴᕈᑎᒥᓂᕐᓂᒃ ᐊᕙᑎᓕᕆᔨᒃᑯᓐᓂᒃ, ᓄᓇᕗᑦ 
ᒐᕙᒪᖓ.  
ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ 
ᐆᒪᔪᖅᑕᐅᔪᓂᒃ 
ᓈᓴᐃᓂᖓ ᐊᕐᕌᒍ 

ᓄᓇᓕᒃ ᐆᒪᔪᖅ 
ᓂᕿᑦᓴᒧᑦ 
ᐆᒪᔪᖅᑕᐅᔪᖅ 
(ᐊᕙᑎᓕᕆᔨᒃᑯᑦ)  

ᑮᓇᐅᔭᓕᐅᕐᓂᕐᒧᑦ 
ᐆᒪᔪᖅᑕᖅ 
(ᐊᕙᑎᓕᕆᔨᒃᑯᑦ) 

ᑲᑎᓪᓗᒋᑦ 
ᐆᒪᔪᖅᑕᑦ 

2007 ᓴᓪᓖᑦ ᑐᑦᑐ  2000 1 25751 4575 

2008 ᓴᓪᓖᑦ ᑐᑦᑐ 15002 02 1500  

2009 ᓴᓪᓖᑦ ᑐᑦᑐ 15002 8432 2343 

2010 ᓴᓪᓖᑦ ᑐᑦᑐ 15002 02 2000 

2011 ᓴᓪᓖᑦ ᑐᑦᑐ 11283 11803 2308 

      

  ᐊᖏᓕᕐᐹᖅ  1 ᐊᕌᒍ  (ᐊᕐᕌᒍ -2007)   4575 

 

1 ᓇᓗᓇᐃᕐᓯᒍᑦ 1 ᓴᓪᓖᑦ ᕿᑭᖅᑖᓗᐊᑕ ᑐᑦᑐᖏᓐᓄᑦ ᐊᐅᓚᑦᓯᒍᑎᓄᑦ ᐸᕐᓇᐅᑏᑦ 2011-2013  
2
ᓇᓗᓇᐃᕐᓯᒍᑦ 1 ᓴᓪᓖᑦ ᐆᒪᔪᖅᑕᒥᓂᕐᓂᒃ ᖃᐅᔨᓴᕈᑎᒥᓂᕐᓂᒃ 2007-2011-2007-2011-ᑐ_Final_Eng.pdf ᑖᒃᑯᓇᓐᖔᖅᑐᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑎᑎᕋᕐᓯᒪᔪᖁᑎᖏᓐᓂᒃ  
3
ᓇᓗᓇᐃᕐᓯᒍᑦ 2 ᓴᓪᓖᑦ ᕿᑭᖅᑖᓗᐊᓂ ᑐᑦᑐᖏᓐᓄᑦ ᐊᐅᓚᑦᓯᒍᑎᓄᑦ ᐸᕐᓇᐅᑏᑦ 2011-2013  

ᑕᑯᔭᒃᓴᖅ 1 – ᓇᓗᓇᐃᕐᓯᒍᑦ 1 ᓴᓪᓖᑦ ᕿᑭᖅᑖᓗᐊᓂ ᑐᑦᑐᖏᓐᓄᑦ ᐊᐅᓚᑦᓯᒍᑎᓄᑦ ᐸᕐᓇᐅᑏᑦ 2011-2013. 
ᑐᑭᓯᑎᑦᓯᒋᐊᕈᑦ ᐊᑐᖅᑕᐅᓯᒪᔪᓂᒃ ᓴᓪᓖᑦ ᕿᑭᖅᑖᓗᐊᓂ ᐆᒪᔪᖅᑕᐅᖃᑦᑕᕐᓯᒪᔪᓂᒃ ᐃᓚᒋᔭᐅᓪᓗᑎᒃ ᑖᒃᑯᓚᑦᑖᑦ 
ᑮᓇᔭᐅᓕᐅᕋᓱᐊᕐᓂᕐᒧᑦ ᐆᒪᔪᖅᑕᒥᓃᑦ ᐊᒻᒪᓗ ᒥᑦᓴᐅᓴᑦᑕᐅᓯᒪᔪᑦ ᓂᕆᔭᒃᓴᓯᐅᕐᓂᕐᒧᑦ ᐆᒪᔪᖅᑕᐅᓯᒪᔪᑦ (ᓂᕆᔭᒃᓴᓂᒃ 
ᐆᒪᔪᕐᓂᕐᒧᑦ ᒥᑦᓴᐅᓴᑦᑕᐅᓯᒪᔪᑦ ᐊᑐᖅᑕᐅᓪᓗᑎᒃ ᒐᕙᒪᑦ ᐅᓂᒃᑳᓕᐊᒥᓂᖏᓐᓂᒃ, ᓄᓇᓐᓂ ᐊᖑᓇᓱᑦᑐᓕᕆᔨᒃᑯᑦ 
ᑎᑎᕋᕐᓯᒪᔪᖁᑎᖏᑦ ᐊᒻᒪᓗ ᐅᖃᖃᑕᐅᓪᓗᑎᒃ ᑐᓴᐅᒪᖃᑦᑕᐅᑎᓕᕆᔩᑦ ᐆᒪᔪᓕᕆᓂᕐᒧᑦ ᐃᖅᑲᓇᐃᔭᖅᑏᑦ). 

ᑕᑯᔭᒃᓴᖅ 2 – ᓇᓗᓇᐃᕐᓯᒍᑦ 2 ᓴᓪᓖᑦ ᕿᑭᖅᑖᓗᐊᓂ ᑐᑦᑐᖏᓐᓄᑦ ᐊᐅᓚᑦᓯᒍᑎᓄᑦ ᐸᕐᓇᐅᑏᑦ 2011-2013. 
ᒥᑦᓴᐅᓴᑦᑕᐅᓯᒪᔪᑦ ᑐᖁᖃᑦᑕᕐᓯᒪᓂᖏᓐᓄᑦ ᓈᓴᐃᔾᔪᑎᒃᑯᑦ ᐊᒻᒪᓗ ᐊᒃᑐᐃᓂᕆᓯᒪᔭᖏᑦ ᑐᑦᑐᖃᕐᓂᖓᓂᒃ ᓴᓪᓖᑦ 
ᕿᑭᖅᑖᓗᐊᓂ ᑐᑦᑐᖏᓐᓂᒃ. ᑕᒪᕐᒥᒃ ᕿᕐᓂᕐᓯᑎᒋᐊᕐᓯᒪᔪᑦ ᑎᑎᕋᕐᓯᒪᓂᖏᑦ ᓇᓗᓇᐃᕐᓯᒍᑏᑦ ᑭᒡᓕᓯᓂᐊᕐᓂᒃᑯᑦ 
ᓈᓴᖅᑕᐅᓯᒪᓂᖏᓐᓄᑦ ᒥᑦᓴᐅᓴᒍᑕᐅᓯᒪᔪᑦ ᑖᒃᑯᓇᓐᖔᕐᓯᒪᓪᓗᑎᒃ ᐅᓂᒃᑳᓕᐊᒥᓂᓪᓚᑦᑖᓂᒃ. (ᐳᕇᔅᑦ ᐊᒻᒪᓗ ᐅᓴ, 
2004 ᖃᖓᑕᔫᒃᑰᖅᑎᑕᐅᖃᑦᑕᖅᑐᓄᑦ ᐅᓯᓄᑦ ᓇᓕᖅᑲᑦ, 2011; ᕼᐊᔅᑭᓕᑦ ᐱᓕᕆᖃᑎᖏᓪᓗ 2007). 
ᕿᕐᓂᕐᓯᑎᕐᓯᒪᓐᖏᑦᑐᑦ ᐅᕕᖓᔪᑦ ᓇᓗᓇᐃᕐᓯᒍᑏᑦ ᒥᑦᓴᐅᓴᒍᑕᐅᓯᒪᔪᓂᒃ ᑕᕝᕙᓐᖔᕐᓯᒪᔪᑦ ᓈᖕᒪᓂᕐᐹᓂᒃ 
ᐊᑐᐃᓐᓇᐅᔪᓂᒃ ᖃᐅᔨᔾᔪᑕᐅᓯᒪᔪᓂᒃ ᐊᒻᒪᓗ ᐊᓯᔾᔨᑕᕐᓂᖏᓐᓂᒃ ᐆᒪᔪᖃᕐᓂᖓᓄᑦ ᐊᕐᕌᒍᓂ, 
ᑭᒡᓕᓯᓂᐊᖅᑕᐅᓯᒪᔪᓂᒃ ᖃᐅᔨᓴᕈᑎᒥᓂᕐᑕᖃᓗᐊᓐᖏᑦᑐᖅ ᓇᓗᓇᐃᕐᓯᑎᒃᓴᓂᒃ ᐊᔾᔨᒌᓐᖏᓐᓂᖏᓐᓂᒃ 
ᒥᑦᓴᐅᓴᒍᑎᓂ. 

ᑕᑯᔭᒃᓴᖅ 3 – ᓇᓗᓇᐃᕐᓯᒍᑦ 3 ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓂᒃ ᑎᑎᕋᕐᓯᒪᔪᖁᑎᖏᓐᓂᒃ ᑖᒃᑯᓄᓐᖓᖓᔪᓂᒃ 
ᑕᐃᔭᐅᔪᑦ ᓴᓪᓕᕐᓂ ᐆᒪᔪᖅᑕᐅᖃᑦᑕᖅᑐᓄᑦ ᑐᓴᐅᒪᔾᔪᑎᑦ -2007-2011(ᑐᑦᑐ)_Final_Eng.pdf. ᖃᑦᓯᐅᓂᖏᑦ 
ᓴᓪᓖᑦ ᕿᑭᖅᑖᓗᐊᓂ ᑐᑦᑐᑕᐅᖃᑦᑕᕐᓯᒪᔪᑦ ᐊᑯᓐᓂᖓᓂ 2007-2011.  

* ᓄᖅᑲᖓᑎᑕᐅᓚᐅᐱᓪᓚᓚᐅᖅᑐᑦ ᐊᖑᓇᓱᓐᓂᖅ ᑖᒃᑯᓇᓂ ᐊᕐᕌᒍᓂ. 2008-ᒥ, ᓄᓇᕗᑦ ᒐᕙᒪᖓ ᐊᑐᓕᖁᔨᔾᔪᑎᓕᐅᓚᐅᖅᑐᖅ 
ᓄᖅᑲᖁᔨᓪᓗᑎᒃ ᑮᓇᐅᔭᓕᐅᕋᓱᐊᕈᑕᐅᓂᖏᓐᓂᒃ ᐆᒪᔪᐃᑦ ᐃᓱᒫᓘᑎᖃᖅᑐᑎᒃ ᓇᒡᒍᐊᕐᓗᓐᓂᐅᖃᑦᑕᖅᑐᖅ ᐊᐃᑦᑐᕐᓘᑕᐅᖃᑦᑕᓕᕐᓂᖓᓄᑦ 
ᐊᒻᒪᓗ ᓱᕐᕋᐃᓂᖓᓄᑦ ᓴᓪᓖᑦ ᕿᑭᖅᑖᓗᐊᓂ ᑐᑦᑐᖏᓐᓂᒃ ᐊᒃᑐᐃᓂᖓᓄᑦ. 2010 ᐊᒻᒪᓗ 2011, ᑮᓇᔭᐅᓕᐅᕋᓱᐊᕈᑎᒃᓴᒧᑦ ᐆᒪᔪᕈᓐᓇᕐᓂᖅ 
ᑲᔪᓯᑎᑕᐅᒋᐊᖅᑐᖅ ᐱᔾᔪᑕᐅᓪᓗᓂ ᖃᐅᔨᓴᕈᑎᒥᓂᖅᑎᒍᑦ ᒥᑦᓴᐅᓴᒍᑕᐅᔪᖅ ᐃᓅᓴᓗᐊᓕᕐᓂᖏᓐᓄᑦ ᑐᑦᑐᖏᑦ. (ᓇᑭᖔᓯᒪᓂᖓ: ᒥᑦᔅ ᑲᒻᕗ, 
ᐊᕕᑦᑐᕐᓯᒪᓂᕐᒥ ᐆᒪᔪᓂᒃ ᖃᐅᔨᓴᖅᑎ, ᓄᓇᕗᑦ ᒐᕙᒪᖓ, ᓇᖕᒥᓂᖅ ᐅᖃᖃᑕᐅᓪᓗᓂ) 

**ᓄᓇᕗᑦ ᒐᕙᒪᖓᑕ ᐊᕙᑎᓕᕆᔨᖏᑦ ᑎᑎᕋᕐᓯᒪᔪᖁᑎᖃᓐᖏᑦᑐᑦ ᑖᒃᑯᓚᑦᑖᓂ ᖃᑦᓯᐅᓂᖏᓐᓂᒃ ᑐᑦᑐᑕᐅᖃᑦᑕᕐᓯᒪᔪᑦ ᓂᕆᔭᒃᓴᓂᒃ 
ᑮᓇᐅᔭᓕᐅᕋᓱᐊᕈᑎᒃᓴᐅᖏᑦᑐᓂᒃ. ᖃᑦᓯᐅᓂᖏᓐᓂᒃ ᓇᓗᓇᐃᕐᓯᔾᔪᑕᐅᔪᖅ ᓇᓗᓇᐃᕐᓯᒍᑎᓂ ᒥᑦᓴᐅᓴᒍᑏᑦ ᐊᑐᖅᑕᐅᔪᑦ ᓄᓇᕗᑦ ᒐᕙᒪᖓᑕ 
ᐊᕙᑎᓕᕆᔨᒃᑯᖏᓐᓄᑦ ᑖᒃᑯᓇᓐᖔᕐᓯᒪᔪᑦ ᖃᐅᔨᓴᕈᑎᒥᓂᕐᓂᒃ ᓄᓇᕗᒻᒥ ᐆᒪᔪᖅᑕᐅᔪᓂᒃ ᖃᐅᔨᓴᖅᑕᐅᓂᒥᓂᖏᓐᓂᒃ 
ᐆᒪᔪᖅᑕᐅᖃᑦᑕᕐᓯᒪᔪᓂᒃ ᐊᑯᓐᓂᖏᓐᓂ 1996-2001 (ᓇᓕᖅᑯᑕᐅᒋᐊᕐᓯᒪᔪᖅ ᐊᑯᓂᐅᑎᒋᓯᒪᓂᖓ 1,470 ᑐᑦᑐᑕᐅᖃᑦᑕᕐᓯᒪᔪᑦ ᐊᕐᕌᒍᒥ). 
(ᓇᑭᖔᓯᒪᓂᖓ: ᒥᑦᔅ ᑲᒻᕗ, ᐊᕕᑦᑐᕐᓯᒪᓂᕐᒥ ᐆᒪᔪᓂᒃ ᖃᐅᔨᓴᖅᑎ, ᓄᓇᕗᑦ ᒐᕙᒪᖓ, ᓇᖕᒥᓂᖅ ᐅᖃᖃᑕᐅᓪᓗᓂ) 

*** 2007-ᒧᑦ ᓄᓇᕗᑦ ᒐᕙᒪᖓ ᐊᑐᕐᓯᒪᔪᑦ ᑮᓇᐅᔭᓕᐅᕋᓱᐊᕈᑎᒃᓴᐅᖏᑦᑐᓄᑦ ᓂᕆᔭᒃᓴᓄᑦ ᐆᒪᔪᖅᑕᐅᓯᒪᔪᓂᒃ ᒥᑦᓴᐅᓴᒍᑕᐅᓯᒪᔪᑦ 1,500 
ᐆᒪᔪᑦ. ᓴᓪᓖᑦ ᕿᑭᖅᑖᓗᐊᓂ ᑐᑦᑐᖏᓐᓄᑦ ᐊᐅᓚᑦᓯᔾᔪᑎᒃᓴᓄᑦ ᐸᕐᓇᐅᑏᑦ 2011-2013 (ᐊᐅᓚᑦᓯᔾᔪᑎᒃᓴᓄᑦ ᐸᕐᓇᐅᑏᑦ) 
ᑮᓇᐅᔭᓕᐅᕋᓱᐊᕈᑎᒃᓴᐅᖏᑦᑐᓄᑦ ᓂᕆᔭᒃᓴᓂᒃ ᐆᒪᔪᖅᑕᐅᓯᒪᔪᑦ ᒥᑦᓴᐅᓴᑦᑕᐅᓯᒪᔪᑦ 2,0000 ᐊᕐᕌᒍᐊᓄᑦ 2007 (ᓇᓗᓇᐃᕐᓯᒍᑦ 1, ᒪᑉᐱᒐᖅ 
12).ᐊᔾᔨᒌᓐᖏᒍᑎᒋᔪᒃᓴᐅᔭᖓ ᐊᑐᕐᓯᒪᓂᖏᓐᓄᑦ ᐊᔾᔨᒌᓐᖏᑦᑐᓂᒃ ᑎᑎᕋᕐᓯᒪᔪᓂᒃ. ᐆᒪᔪᖅᑕᐅᔪᓂᒃ ᖃᐅᔨᓴᕈᑎᒥᓃᑦ ᐊᑐᖅᑕᐅᓯᒪᔪᑦ 
ᐊᑐᕋᑦᓴᐅᓪᓗᑎᒃ ᓄᓇᕗᑦ ᒐᕙᒪᖓᓄᑦ ᒥᑦᓴᐅᓴᒍᑎᒃᓴᐅᓗᑎᒃ ᐊᑐᕋᑦᓴᓕᐊᖑᓯᒪᔪᑦ ᐊᐅᓚᑦᓯᔾᔪᑎᒃᓴᓄᑦ ᐸᕐᓇᐅᑎᓄᑦ ᐃᓚᒋᔭᐅᓪᓗᑎᒃ 
ᒐᕙᒪᒃᑯᑦ ᐅᓂᒃᑳᓕᐊᒥᓂᖏᑦ, ᓄᓇᓕᖕᓂ ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᑦ ᑎᑎᕋᕐᓯᒪᔪᖁᑎᖏᓐᓂᒃ, ᐊᒻᒪᓗ ᐅᖃᖃᑕᐅᓪᓗᑎᒃ 
ᑐᓴᐅᒪᖃᑦᑕᐅᑎᓕᕆᔩᑦ ᐆᒪᔪᓕᕆᓂᕐᒧᑦ ᐃᖅᑲᓇᐃᔭᖅᑏᑦ. ᑮᓇᐅᔭᓕᐅᕋᓱᐊᕈᑎᒃᓴᓅᖓᓐᖏᑦᑐᓄᑦ ᓂᕆᔭᒃᓴᓄᑦ ᐆᒪᔪᖅᑕᐅᔪᓄᑦ 
ᒥᑦᓴᐅᓴᑦᑕᐅᓯᒪᔪᑦ ᐊᐅᓚᑦᓯᔾᔪᑎᓄᑦ ᐸᕐᓇᐅᑎᓄᑦ ᐊᑐᖅᑕᐅᓚᐅᖅᑐᑦ “ᒥᑦᓴᐅᓴᒍᑏᑦ ᖃᑦᓯᐅᓂᖏᓐᓂᒃ ᑐᑦᑐᑕᐅᓯᒪᔪᑦ – ᑲᑎᓪᓗᖏᑦ” 2007-
ᒧᑦ 4,575-ᖑᒐᔭᖅᑐᖅ.  
 
1 

ᓇᑭᖔᓯᒪᓂᖓ: ᒥᑦᔅ ᑲᒻᕗ, ᐊᕕᑦᑐᕐᓯᒪᓂᕐᒥ ᐆᒪᔪᓂᒃ ᖃᐅᔨᓴᖅᑎ, ᓄᓇᕗᑦ ᒐᕙᒪᖓ, ᓇᖕᒥᓂᖅ ᐅᖃᖃᑕᐅᓪᓗᓂ 

